
CLARADH 79803

Eist ris a’ chlaradh air duilleag Aiseag — Togalaichean agus lean na faclan.

Elizabeth Sinclair (ES): Bha sibh ag radh gum biodh sibh a' tughadh thaighean, a Dhomhnaill?

Domhnall Moireasdan (DM): Bha. Bha gu dearbh. Rinn mise gu leor dheth sin. Rinn mise
uabhas dheth sin dhomh fhin 's do dhaoine eile.

ES: Seadh. Agus dée seorsa tughadh a bhiodh aca ann am Muile mar bu trice?

DM: O bha tugha chonnlaich. Bha iad fhéin ga déanadh, na daoine aig an robh grunnd. Bha
an fheadhainn eile a' faighinn... ga faighinn dhachaigh, o... as Grianaig 's a Glaschu. Belgian
rye a theireadh iad rithe. Bha i fada, agus tugha-Ghallta a theireadh iad rithe. Agus bhiodh i
sin aca. Ah, rinn mise gu leor de thughadh thaighean agus moran de na taighean a thugh mi,
chan eil clach air muin a cheile dhiubh an-diugh.

ES: 'S an e luidhear a bha sibh ag radh a chanadh iad ris an...

DM: 'S e, luadh. Bha toll air mullach an taighe, direach 's bha an teine am meadhan an lair.
Sin mar a bha anns na seann taighean. Agus bha an toll seo gu h-ard agus bha slabhraidh a'
tighinn a-nuas, agus a' phoit a' dol os cionn an teine. Sin an dodigh a bha iad sna linn sin.
Bhiodh feadhainn, bhiodh iad a' deanadh cliabh airson a' ghnothaich, 's ga chur gu h-ard
direach os cionn an teine.

DM: Agus urlar chréadh. Urlar chréadh. Urlar... tha cuimhn' a'm fhin air an Urlar chréadh
ceart gu leor.

ES: A bheil?
DM: Tha. Sin a bh' anns a h-uile taigh an seo nuair a bha mise og.
ES: Och 'se.

DM: 'S e. Agus co-dhiu, 's ann orra... 's ann air Urlar creadh a chaidh mise a thogail, agus tha
mi an seo fhathast, aig an aois a tha mi.

